
სსიპ კოლეჯის ,,აისი“ დირექტორის  მალხაზ ასლამაზაშვილის 

 

ანგარიში 

სსიპ კოლეჯში ,,აისი“ 2023 წელს განხორციელებული საქმიანობის შესახებ 

ქალბატონებო და ბატონებო, ძვირფასო გუნდის წევრებო მსურს მადლობა გადაგიხადოთ 2023 წელს 

სამუშაოების  შესრულებისათვის. მიუხედავად დროის დეფიციტისა მუდმივად ვადევნებდი  თვალყურს 

თქვენს ჩართულობას და პროცესების წარმართვას. სირთულეების მიუხედავად ჩვენი გუნდის წევრებმა 

შევძელით სამუშაოების ეფექტურად შესრულება. დაწესებულება აფასებს სიახლეებზე ორიენტირებულ 

თანამშრომლებს და ამიტომ მინდა პირადად  მოგიხადოთ მადლობა გაწეული შრომისათვის. გისურვებთ 

წარმატებებს!   წინ კიდევ ბევრი გამოწვევა და საინტერესო სიახლეები გველის. იმედს გამოვთქვავ, რომ 

თქვენი ერთობლივი ძალისხმევით, ჩართულობით  და თანადგომით ყველა სირთულეს დავძლევთ.  

I. არსებული მდგომარეობის ანალიზი 

2023  წელს სსიპ კოლეჯში ,,აისი” პროფესიული საგანმანათლებლო საქმიანობა წარიმართა  წინა წელს 

გაწეული მუშაობის შედეგების გაანალიზების შემდეგ ძლიერი და სუსტი მხარეების, ძირითადი 

პრობლემების და საფრთხეების  გათვალისწინებით, მიზნებისა და ამოცანების განსაზღვრით და 

პრიორიტეტების გამოკვეთის საფუძველზე.  შედგა 2023 წლის სამოქმედო გეგმა.  2022 წლის სამოქმედო 

გეგმის შესრულების ანალიზის და გრძელვადიანი გეგმის შესაბამისად დაიგეგმა 2023 წლის აქტივობები. 

წლის განმავლობაში პერიოდულად მიმდინარეობდა გეგმების შესრულების მხარდაჭერა, მონიტორინგი 

და შედეგების შემოწმება.  

დაიდო ახალი ხელშეკრულებები დამსაქმებლებთან და მნიშვნელოვანწილად გაუმჯობესდა ამ 

მიმართულებით არსებული მდგომარეობა.  

 კოლეჯმა განავითარა ადამიანური და მატერიალური რესურსები, შეიცვალა საშტატო 

განრიგში სახელფასო ნუსხა და კოლეჯის სტრუქტურა. დაიხვეწა შიდა ნორმატიული დოკუმენტები.  

მნიშვნელოვანი ნაბიჯები გადაიდგა კოლეჯში სასწავლო პროცესის, საქმისწარმოების, რეესტრის და 

შესყიდვების, სამზარეულოს, კამპუსის ეფექტურობის ამაღლების მიზნით. თუმცა რჩება გარკვეული 

პრობლემები სასწავლო პროცესის, ბუღალტრული აღრიცხვის, სამზარეულოს, სამეწარმეო საქმიანობის 

და კამპუსის მუშაობაში. ასევე გარკვეული ხარვეზები შეინიშნებოდა სამუშაო რეჟიმის დაცვაში. ვფიქრობ 

ხელმძღვანელ პოზიციებზე მყოფი პირების მხრიდან საჭიროა უფრო მეტი გულისხმიერება, ჩართულობა 

და გუნდურობა. ვიმედოვნებ, რომ უახლოეს პერიოდში ყველა ეს პრობლემა მოიხსნება. 

,, ნებისმიერი ერის გასანადგურებლად არ არის საჭირო ატომური ბომბების ან შორეული რადიუსის 

რაკეტების გამოყენება. ამისთვის საჭიროა განათლების ხარისხის შემცირება და თვალის დახუჭვა, 

როდესაც სტუდენტი სასწავლო პროცესის მსვლელობისას და გამოცდაზე იტყუება. შემდგომში ასეთი 

ექიმების ხელში პაციენტები იღუპებიან, ასეთი ინჟინრების ხელში ინგრევა შენობები, ასეთი 

ეკონომისტების და ბუღალტრების  ხელში იკარგება ფული, ასეთი მოსამართლეების და იურისტების 

ხელში იკარგება სამართალი. განათლების კრახი-ერის კრახია. ამიტომ ჩვენი დაწესებულების მთავარი 

პრიორიტეტი იყო, არის და იქნება დაინტერესებული მხარეებისათვის ხარისხიანი განათლებისა და 

ხარისხიანი სერვისების მიწოდება. ამ მიზნის მისაღწევად ყველამ გუნდურად თავდაუზოგავად უნდა 

ვიშრომოთ.  ჩვენი ავტორიტეტი განისაზღვრება არა თანამდებობით, მატერიალური შესაძლებლობებით 

და თუ გნებავთ მარტო პროფესიონალიზმის მაღალი ხარისხის მაჩვენებლით, არამედ, ჩვენი ცხოვრების 

წესით, სუფთა წარსულითა და აწყმოთი, შეუბღალავი რეპუტაციით, ჩვენი სამართლიანობით, 

უბრალოებით, ობიექტურობით, ყურადღებიანობით, გადაუმეტებელი პრინციპულობითა და რაც 



მთავარია სანდოობით. ამ ღირებულებებს  გაფრთხილება სჭირდება. არ არსებობს წარმატების 

უნივერსალური გზა. წარმატების გასაღები ყოველდღიური შრომა, რიტმულობა და მუდმივი სწრაფვაა 

სრულყოფილებისაკენ და თქვენც ამისაკენ მოგიწოდებთ. წარმატება ძალიან ბევრი ფაქტორით მოდის და 

იზომება. მათ შორის უპირველესად დიდი ილია ჭავჭავაძის ნათქვამით და დანაბარებით: ,,ყოველ დღესა 

შენს თავს ჰკითხო, აბა მე დღეს ვის რა ვარგე?. მეგობრებო ყოველდღეს კითხეთ თქვენს თავს და თუ 365 

დღიდან ნახევარზე მეტის შემთხვევაში დადებით პასუხს მიიღებთ, დამერწმუნეთ, რომ წარმატება თქვენ 

თვითონ მოგძებნით.  

        2022 წლის დეკემბერში სსიპ კოლეჯის „აისი“ მიერ სსიპ-განათლების ხარისხის განვითარების 

ეროვნულ ცენტრში წარდგენილ იქნა განაცხადები შემდეგი წარმოების შესახებ: გურჯაანის 

მუნიციპალიტეტის სოფელ კაჭრეთში „საექთნო განათლების“ პროფესიული საგანმანათლებლო 

პროგრამის დამატების შესახებ; ახმეტის მუნიციპალიტეტის სოფელ ქვემო ალვანში „საექთნო 

განათლების“ პროფესიული საგანმანათლებლო პროგრამის დამატების შესახებ; ლაგოდეხის 

მუნიციპალიტეტის სოფელ შრომაში „მეფუტკრეობის“ პროფესიული საგანმანათლებლო პროგრამის 

დამატების შესახებ და გურჯაანის მუნიციპალიტეტის სოფელ კაჭრეთში „ვეტერინარიის“ პროფესიულ 

საგანმანათლებლო პროგრამაზე პროფესიულ სტუდენტთა ადგილების ზღვრული რაოდენობის გაზრდის 

შესახებ. აღნიშნულ საკითხთან მიმართებაში იქნა დადებითი გადაწყვეტილებები მიღებული.  

პროფესიული განათლების ინკლუზიურობის გაზრდის და მომზადება-გადამზადების სერვისების 

შეთავაზების მიზნით  სსიპ კოლეჯის „აისი“ მიერ  სსიპ-განათლების ხარისხის განვითარების ეროვნულ 

ცენტრში, ელექტრონული სისტემით წარდგენილ იქნა განაცხადი (განაცხადის ID 01586) პროფესიული 

მომზადების პროგრამის „სერვისი და სერვირება“ განხორციელების უფლების მოპოვების შესახებ. 

რაზედაც ასევე დადებითი გადაწყვეტილება იქნა მიღებული და ავტორიზაციის საბჭოს 

გადაწყვეტილებით დაწესებულებას მიენიჭა აღნიშნული პროგრამის განხორციელების უფლება. 

     დადასტურების გზით მომზადების პროგრამების განხორციელების მიზნით მომზადდა, 

ელექტრონულ ბაზაში აიტვირთა და განათლების ხარისხის განვითარების ეროვნულ ცენტრში 

ელექტრონულ სისტემაში რეგისტრაციის მიზნით, ივლისის თვეში  გაიგზავნა 8 პროფესიული 

მომზადების  პროგრამა: 

 ,,ელექტრონული მონტაჟი საშინაო და მცირე საწარმოო გარემოში“ - კაჭრეთის ბაზა 

 ,,ელექტრონული მონტაჟი საშინაო და მცირე საწარმოო გარემოში“-დედოფლისწყაროს 

მუნიციპალიტეტი, სოფ. სამრეკლოს ფილიალი 

 ,,მსუბუქი ავტომობილის სამუხრუჭე, დაკიდების და საჭით მართვის მექანიზმების სერვისი“-

კაჭრეთის ბაზა 

 ,,სხვადასხვა სახის ხილისაგან წვენების წარმოება“-კაჭრეთის ბაზა 

 ,,ტყის აღდგენა-გაშენება“-კაჭრეთის ბაზა 

 ,,ტყის აღდგენა-გაშენება“-ლაგოდეხის მუნიციპალიტეტი, სოფ. შრომის ფილიალი 

 ,,ვენახის გაშენება და მოვლა“-კაჭრეთის ბაზა 

 ,,ღვინის მოვლა, ტექნოლოგიური დამუშავება და ჩამოსხმა“-კაჭრეთის ბაზა 

     ივლისის თვეში განათლების ხარისხის განვითარების ეროვნული ცენტრის მიერ  მივიღეთ 

თანხმობა/დადასტურება ზემოთ აღნიშნულ პროფესიული მომზადების პროგრამების განხორციელების 

უფლების შესახებ..    

 

პროფესიული მომზადება/გადამზადების პროგრამების შემუშავების, დამატებისა და დანერგვის 

მიმართულებით სამსახურმა შეიმუშავა  რამოდენიმე პროგრამა: ბოსტნეული და ბაღჩეული 

კულტურების წარმოება ღია და დახურულ გრუნტში, ღვინის მარანში ტურის გაძღოლა, ტიხრული 



მინანქრის ნაკეთობათა დამზადება და ქართული და უცხოური კერძების მომზადება. დადასტურების 

გზით განათლების ხარისხის განვითარების ეროვნულ ცენტრში წარდგენილი იქნა მხოლოდ ქართული 

და უცხოური კერძების მომზადების პროფესიული მომზადების პროგრამა. ღვინის მარანში ტურის 

გაძღოლისა და ტიხრული მინანქრის ნაკეთობათა დამზადების პროფესიული მომზადების პროგრამები  

განათლების ხარისხის განვითარების ეროვნულ ცენტრში არ იქნა  წარდგენილი,  პროფესიული უნარების 

სააგენტოს მიერ დაანონსებული კვალიფიკაციების გადახედვის პროცედურების გააქტიურების გამო. 

ბოსტნეული და ბაღჩეული კულტურების წარმოება ღია და დახურულ გრუნტში პროფესიულ 

საგანმანათლებლო პროგრამის უფლების მოპოვების მიზნით მიმდინარეობს მატრიალურ-ტექნიკური 

აღჭურვილობის შეძენა.   

პროფესიული განათლების პოპულარიზაციისა და ხელმისაწვდომობის გაზრდის მიზნით 

კოლეჯის ადმინისტრაციამ, პროფესიული ორიენტაციისა და კარიერის დაგეგმვის სამსახურმა 

განახორციელა წარმატებული აქტივობები. პროფესიულ განათლებაში მოსახლეობის მეტად 

ჩართულობისათვის პროფორიენტაციის სამსახურის ძირითადი მუშაობა მიმართული იყო მოსახლეობის  

ინფორმირებისკენ და დაინტერესებულ პირთა კონსულტირებისაკენ.  ამ მიზნით განხორციელდა 

საინფორმაციო შეხვედრები მუნიციპალიტეტებში და სკოლებში. კოლეჯის ,,აისი“ სასწავლო ბაზებისა და 

და პროფესიული განათლების შესაძლებლობების გაცნობის მიზნით, მთელი წლის განმავლობაში 

განხორციელდა 36 სხვადასხვა საჯარო სკოლების დირექტორების, მასწავლებლების და სხვადასხვა 

კლასების მოსწავლეების ექსკურსიები კოლეჯში. მოსწავლეები ეცნობოდნენ პროფესიულ 

საგანმანათლებლო პროგრამებს და კოლეჯში მიმდინარე პროექტებს. მათ მიეწოდებოდათ ინფორმაცია 

დასაქმების შესაძლებლობების, გაცვლითი პროგრამებისა და სხვადასხვა ტიპის სტუდენტური 

სერვისების შესახებ. ეწყობოდა  გაცნობითი ტურები და სხვადასხვა პროფესიული პროგრამების 

მასწავლებლების ჩართულობით ტარდებოდა მასტერკლასები, სადაც ადგილზე ეცნობოდნენ 

პრაქტიკული მეცადინეობის პრინციპებს და პროფესიული სწავლების სპეციფიკას. სურვილის 

შემთხვევაში, მოსწავლეები მონაწილეობას იღებდნენ მასტერკლასებში. 2023 წლის განმავლობაში კოლეჯ 

„აისსა“ და მის ფილიალებში სულ განხორციელდა 36 ექსკურსია, სადაც კახეთის რეგიონის 36 საჯარო 

სკოლის 700-ზე მეტი მოსწავლე იმყოფებოდა.  

           კოლეჯის ცნობადობის გაზრდის მიზნით განხორციელდა 11 რეგიონალური მნიშვნელობის 

ღონისძიება: „პროფესიული განათლების ფესტივალი 2023“ გორში, უნარების ფორუმი ლაგოდეხში, 

მუსიკალური ღონისძიებები დედოფლისწყაროსა და ახმეტაში, მთის კვირეული თუშეთში, 

ახალგაზრდული ფესტივალი ახმეტაში, ფესტივალი „ტბათანა“ ახმეტაში, „ბიძინაობა 2023“ ახმეტაში, 

ზეზვაობა 2023“ ალვანში, ღვინის ფესტივალი გურჯაანში და სხვა.  ღონისძიებებზე წარმოდგენილი იყო 

კოლეჯ „აისის“ სტუდენტების მიერ პრაქტიკული მეცადინეობის პროცესში დამზადებული პროდუქცია. 

პარალელურად, დამსწრე საზოგადოებას ეწოდებოდა  ინფორმაცია პროფესიული განათლებისა და 

კოლეჯში არსებული პროფესიულ საგანმანათლებლო პროგრამების შესახებ.  

           პროფორიენტაციის კუთხით განხორციელდა კიდევ სამი მნიშვნელოვანი შეხვედრა:  

1. თელავის მუნიციპალიტეტის სხვადასხვა საჯარო სკოლის დირექტორებთან, რომლებსაც 

მიეწოდათ ინფორმაცია პროფესიული განათლებისა და კოლეჯში არსებული პროფესიულ 

საგანმანათლებლო პროგრამების შესახებ;  

2. ლაგოდეხის მერის ინიციატივით ქ. ლაგოდეხში მოეწყო საინფორმაციო შეხვედრა 

ახალგაზრდებთან, რომლებსაც მიეწოდათ ინფორმაცია პროფესიულ საგანმანათლებლო პროგრამების და 

დასაქმების შესაძლებლობების შესახებ.  



3. წინანდალში ჩატარდა საინფორმაციო შეხვედრა  კახეთის რეგიონის სხვადასხვა 

მუნიციპალიტეტების საჯარო სკოლების მოსწავლეებთან, პროფესიული განათლებისა და კოლეჯ „აისის“ 

პროფესიულ  საგანმანათლებლო პროგრამების  გაცნობის მიზნით.  

ასევე, ჩატარდა ფართომასშტაბიანი ღია კარის დღეები კაჭრეთსა და ალვანის ფილიალში, სადაც 

მოწვეულ სტუმრებს მიეწოდათ ინფორმაცია პროფესიულ საგანმანათლებლო პროგრამებზე 

რეგისტრაციის ვადების, აპლიკანტთა შერჩევის ფორმების, ჩარიცხვის წესებისა და სწავლის დაწყებასთან 

დაკავშირებით.  

               პროფესიული უნარების სააგენტოს ინიციატივით, ღია კარის დღეების ახლებური სერვისის 

დანერგვის საპილოტე პროექტის ფარგლებში, კოლეჯ „აისში“ სამი საჯარო სკოლისთვის განხორციელდა 

ღია კარის დღე, სადაც მოსწავლეებს წარედგინათ პრეზენტაცია და გაეცნენ კოლეჯ „აისის“ პროფესიულ 

საგანმანათლებლო პროგრამები და თითოეულ პროგრამაზე სწავლის პროცესის თავისებურებებს. 

პრეზენტაციის დასრულების შემდეგ, მოსწავლეებმა დაათვალიერეს კოლეჯის ინფრასტრუქტურა და 

მონაწილეობა მიიღეს პროფესიების მიხედვით დაგეგმილ მასტერკლასებში. ადგილზე გაეცნენ 

პრაქტიკული მეცადინეობის პრინციპებს და პროფესიული სწავლების სპეციფიკას. 

            გარდა ამისა, აგვისტოს თვეში კაჭრეთში სამი ორგანიზაციის ინიციატივით განორციელდა 

სამი სხვადასხვა ტიპის ბანაკი, სადაც 300 მეტი ახალგაზრდა იმყოფებოდა. მათ სხვა აქტივობებთან 

ერთად მიეწოდათ ინფორმაცია კოლეჯში არსებული პროგრამების შესახებ. 

მისაღები კონტიგენტის მოზიდვის და პროფესიული ორიენტაციის მიზნით 2023 წლის 

განმავლობაში პროფორიენტაციისა და კარიერის სამსახურის აქტიურობით და  საბოლოო ჯამში 

აღნიშნული აქტივობების განხორციელებით, კოლეჯ „აისისა“ და პროფესიულ საგანმანათლებლო 

პროგრამების შესახებ ინფორმირმაცია მიიღო 2000-ზე მეტმა ადამიანმა. დარიგდა 2000-მდე 

საინფორმაციო ბუკლეტი.  

ინსტიტუციური და შესაძლებლობების განვითარების ცენტრის” - ICDC (Institutional and Capacity 

Development Center) მიერ და USAID - ის ეკონომიკური უსაფრთხოების პროგრამის (The USAID Economic 

Security Program) მხარდაჭერით, ლაგოდეხის და დედოფლისწყაროს ფილიალების სტუდენტებისთვის 

ჩატარდა კარიერული კონსულტაცია, სტაჟირებისა და სამუშაო ადგილზე სწავლის შესაძლებლობის 

ხელშეწყობასთან დაკავშირებით. 

სააანგარიშო წლის  ბოლოს ნოემბრის თვეში „კაჭრეთის ამბასადორში“ ჩატარდა საერთაშორისო 

ღვინის ფესტივალი, სადაც მიმდინარეობდა IWSC Wine Judging in Georgia-ში წარმოდგენილი 

საკონკურსო ღვინოების დეგუსტაცია. ამ პროცესში კოლეჯ „აისის“ მევენახეობა-მეღვინეობის 

კურსდამთავებულები და სტუდენტებიც მონაწილეობდნენ, რომლებმაც მომავალი პროფესიული 

დახელოვნებისთვის ფასდაუდებელი გამოცდილება მიიღეს. 

ასევე ნოემბრის ბოლოს თელავში, სასტუმრო „ჰოლიდეი ინნში“ ჩატარდა დასაქმების ფორუმი, 

სადაც სამუშაოს მაძიებლებს შესაძლებლობა ჰქონდათ 25-მდე კომპანიის 300-მდე ვაკანსიას 

გაცნობოდნენ. ფორუმს ესწრებოდნენ კოლეჯ „აისის“ სტუდენტები და კურსდამთავრებულები. 

დასაქმების ფორუმები, როგორც მოგეხსენებათ ხელს უწყობს კოლეჯების სტუდენტთა და 

კურსდამთავრებულთა დასაქმებას. კოლეჯების მიერ გამოფენილი პროდუქცია კი პროფესიული 

განათლების პოპულარიზაციას. ღონისძიების ფარგლებში კოლეჯმა დასაქმების სააგენტოს მიერ მიიღო 

მადლობის სიგელი აქტიური და პარტნიორული თანამშრომლობისათვის.   

2023 წელს პირველად, პროფესიული უნარების სააგენტოს ინიციატივით და გაეროს 

განვითარების პროგრამის მხარდაჭერით, კოლეჯ „აისში“ პროფესიული სტუდენტებისთვის ივლისისა და 



ნოემბრის თვეში განხორციელდა კარიერული განათლების ტრენინგ-კურსი, რომლის ფარგლებში 

პროფესიული სტუდენტებისთვის ჩატარდა 11 ტრენინგი. კურსის მიზანი იყო, სტუდენტების  

მხარდაჭერა საკუთარი კარიერის დაგეგმვისა და მართვის უნარების განვითარებაში, რაც მათ 

დაეხმარება, მიიღონ ინფორმირებული კარიერული გადაწყვეტილებები განათლების ან შრომის ბაზარზე 

გადასვლასთან დაკავშირებით. კურსის ფარგლებში სტუდენტები გაეცნენ: კარიერის თანამედროვე 

კონცეფციებს; კარიერის წარმატების კრიტერიუმებს; ინდივიდუალურ მახასიათებლებს; შრომის ბაზარს 

და დასაქმების პლატფორმებს და კარიერული გადაწყვეტილების მიღების მეთოდებს; 

ურთიერთობის გაღრმავების მიზნით დამსაქმებლებთან და სოციალურ პარტნიორებთან, 2023 

წელს კოლეჯში დაიგეგმა და განხორციელდა 4 მნიშვნელოვანი შეხვედრა. დაორგანიზდა 

დამსაქმებლების გასაუბრება სტუდენტებთან, მსმენელებთან და კურსდამთავრებულებთან.  

საერთაშორისო პრაქტიკისა და განათლების ინტერნაციონალიზაციის მხარდაჭერის ფარგლებში, 

წელს განხორციელდა 6 საინფორმაციო შეხვედრა სხვადასხვა ქვეყნის წარმომადგენლებთან: პოლონეთი, 

საფრანგეთი, დანია, ბულგარეთი, ყაზახეთი, პოლონეთი. მათ შორის დანიის წარმომადგენლების 

ჩართულობით კოლეჯის ადმინისტრაციის წარმომადგენლებთან საინფორმაციო ონლაინ შეხვედრის 

გარდა, დაიგეგმა და გაიმართა ონლაინ შეხვედრა კოლეჯ „აისის“ ვეტერინარიის 

კურსდამთავრებულებთან. 

ასევე, ასოციაცია "UCM Italy" და სსიპ კოლეჯს „აისი" შორის გაფორმებული შეთანხმების 

საფუძველზე კულინარიის ხელოვნების პროფესიულ საგანმანათლებლო პროგრამის სტუდენტებს 

იტალიაში გამგზავრებისთვის მომზადების, ცოდნის გაღრმავების და უნარების გაუმჯობესების მიზნით,  

ჩაუტარდათ კულინარიის, პიცერიის და მიმტანის მასტერკლასი. მასტერკლასს უძღვებოდნენ 

ასოციაციის "UCM Italy" წარმომადგენლები. 

         2023 წლის 15 სექტემბერს პიასეჩნოში დაიდო განათლების თანამშრომლობის შეთანხმება, რომლის 

თანახმადაც ბელინსკის სახელობის ტექნიკურ პროფესიულ სასწავლებელი, ლეიტენანტ ემილ გერჩანკის 

სახელობის ტექნიკურ პროფესიულ სასწავლებელი, პიასეჩნოს N3 და N1 სასკოლო კომპლექსი და 

კოლეჯი ,,აისი“ ადასტურებენ ორივე მხარის მზადყოფნას განახორციელონ ინიციატივები განათლების 

სფეროში საერთაშორისო თანამშრომლობის შესახებ ახალგაზრდების ყოვლისმომცველი 

განვითარებისთვის. მხარეები თანხმდებიან, რომ თავიანთ პროექტებში აღიარებენ საერთო მიზნებს, 

რომელთა მიღწევაც შეიძლება გაღრმავდეს პირდაპირი თანამშრომლობის დამყარებით. 

      კოლეჯში  2 წლით იმყოფებიან იაპონელი მოხალისე -მასწავლებლები კულინარიის და ხილ-

ბოსტნეულის პროდუქტების გადამუშავების მიმართულებით.  

         2023 წლის 16 ნოემბრიდან 29 დეკემბრის ჩათვლით  კოლეჯის ,,აისი“ჩართულობით 

განხორციელდა  საორიენტაციო კურსი კახეთის რეგიონის ხუთ მუნიციპალიტეტში (ლაგოდეხი, 

თელავი, ყვარელი, დედოფლისწყარო, სიღნაღი). პროექტში ჩართული იყო 10 საჯარო სკოლა. 

კოლეჯმა სულ განახორციელა 10 საორიენტაციო  კურსი ხუთი პროფესიული პროგრამით: 

დეკორატიულ-გამოყენებითი ქსოვილების დამზადება, თმის სტილისტი,  ელექტროობა, ფილამწყობი 

და დურგალი.  გადამზადდა 150 მოსწავლე მე-8 და მე-9 კლასებიდან.  

      2023 წლის განმავლობაში პარტნიორებთან და არასამთავრობო ორგანიზაციებთან ერთად 

განხორციელდა 5 საგრანტო პროექტი ქსტრაკურიკულური აქტივობების დაგეგმვის, შემუშავებისა და 

განხორციელების მიმართულებით:  



1. „ახალგაზრდული სივრცე სტუდენტთა სერვისების განვითარებისთვის“  

2. „ინოვატორთა კლუბი“  

3. „სკაუტ-კრაფტინგი და ექსტრაკულიკულური აქტივობები პროფესიულ სასწავლებლებში" 

4. ,,ინოვატორთა კლუბი - ციფრული კომპეტენციების განსანვითარებლად“ 

5. ,,ნაბიჯები ერთმანეთისაკენ“ 

6. ქარსაფარი ზოლების გაშენება 

        სტუდენტური თვითმმართველობის  ინიციატივით  განხორციელდა 5 ღონისძიება. სპორტული 

საქმიანობის ხელმძღვანელის მიერ ჩაატარა 12 სპორტული ღონისძიება, ხოლო ინტელექტუალურ-

საგანმანათლებლო აქტივობების ხელმძღვანელის მიერ - 8 ინტელექტუალური კონკურსი. 

        2023 წლის დასაწყისში კოლეჯში ირიცხებოდა 779 სტუდენტი,  მათ შორის კაჭრეთში 357, ქვემო 

ალვანში 143, სამრეკლოში 119, შრომაში 160. 2023 წლის მისაღები სტუდენტების ადგილების რაოდენობა 

გაისაზღვრა 475 ადგილით.  პირველად და მეორად მიღებაზე დარეგისტრირდა 696  აპლიკანტი( 626 + 70), 

მათ შორის 16 სსმ აპლიკანტი.  2023 წლის პირველად და მეორად მიღებაზე კოლეჯში ჩაირიცხა-454 

სტუდენტი, მათ შორის  14 სსმ სტუდენტი. ალვანის ფილიალში  მობილობით გადმოვიდა 1 სტუდენტი. 

2023 წელს სულ ჯამში ჩაირიცხა - 455 სტუდენტი  (კაჭრეთი-197, დედოფლისწყაროს განყოფილება-77, 

ალვანის განყოფილება-73, ლაგოდეხის განყოფილება-108). გამოშვებული იქნა 432 სტუდენტი, დიპლომი 

გაიცა 413 სტუდენტზე. კვალიფიკაცია არ მიენიჭა 19 კურსდამთავრებულს. სტუდენტის სტატუსი 

შეუჩერდა-3, შეუწყდა - 92 სტუდენტს. 2023 წლის ბოლოს კოლეჯში სწავლობს-711 სტუდენტი.  (328 

კაჭრეთში-25 ჯგუფი, 113-ალვანში-9  ჯგუფი, 108-დედოფლისწყაროში-8  ჯგუფი, 162 ლაგოდეხში-11 

ჯგუფი).  

          ,,სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ფარგლებში  

ფარგლებში  კაჭრეთის, დედოფლისწყაროს,  ლაგოდეხის და ახმეტის ბაზებზე  განხორციელდა  8 

პროფესიული მომზადების პროგრამა (კაჭრეთის  - ,,ვაზის ნერგის წარმოება და ვენახის შევსება ახალი 

ნარგავებით“, ,,ქართული და უცხოური კერძების მომზადება“, ,,ფუტკრის მოვლა-პატრონობა“; 

დედოფლისწყაროს მუნიციპალიტეტი- ,,ელექტრონული მონტაჟი და უსაფრთხოება“, ,,თმის შეჭრა, 

შეღებვა და ვარცხნილობების გაკეთება“;  ლაგოდეხის მუნიციპალიტეტი -,,ტყის აღდგენა-გაშენება“; 

ახმეტის მუნიციპალიტეტი ,,მომინანქრების სხვადასხვა ტექნიკით ნაკეთობათა დამზადება“, ,,თმის 

შეჭრა, შეღებვა და ვარცხნილობების გაკეთება“). აღნიშნულ პროგრამებზე დახურული რეგისტრაციის 

ფარგლებში დარეგისტრირდა   96 მოსარგებლე. პროფესიული მომზადების პროგრამებზე ჩაირიცხა   96 

აპლიკანტი. სწავლა დაასრულა და  სერტიფიკატი მიიღო - 96-მა  კურსდამთავრებულმა. 

        აპრილსა და მაისში გამოცხადდა მიღება ა(აიპ) პროფესიული უნარების სააგენტოს მიერ მიზნობრივი 

პროგრამების დაფინანსების ქვეპროგრამის ფარგლებში დაფინანსებულ  პროფესიული მომზადების 

პროგრამებზე:  

 ,,ხელით ელექტრორკალური შედუღება“ (დედოფლისწყაროს მუნიციპალიტეტი, სოფ. სამრეკლოს 

ფილიალი) 

  ,,სერვისი და სერვირება“  (სასტუმრო ,,ამბასადორი კაჭრეთში“, კოლეჯის კაჭრეთის ბაზა) 

         აღნიშნულ პროგრამებზე დარეგისტრირდა 42 აპლიკანტი.  აპლიკანტთა კონკურსის წესით შერჩევის 

გზით (გასაუბრება)ჩაირიცხა და ელექტრონულ ბაზაში მსმენელის სტატუსი მიენიჭა 27  აპლიკანტს, მათ 

შორის  ,,ხელით ელექტრორკალური შედუღება“ პროფესიული მომზადების პროგრამაზე 12 მსმენელს, 

,,სერვისი და სერვირება -15 მსმენელს.  კურსდამთავრებულის სტატუსი მიენიჭა 27 მსმენელს. 



         აგვისტოს თვეში გამოცხადდა მიღება  ა(აიპ) პროფესიული უნარების სააგენტოს მიერ მიზნობრივი 

პროგრამების დაფინანსების ქვეპროგრამის ფარგლებში დაფინანსებულ პროფესიული მომზადების 

პროგრამაზე ,,ქართული და უცხოური კერძების მომზადება“. პროგრამაზე დარეგისტრირდა 42 

აპლიკანტი. აპლიკანტთა კონკურსის წესით შერჩევის გზით (გასაუბრება) ჩაირიცხა  15  აპლიკანტი. 

კურსდამთავრებულის სტატუსი მიენიჭა 15 მსმენელს. 

            მიმდინარე წლის სექტემბრის თვეში გამოცხადდა რეგისტრაცია ა(აიპ) პროფესიული უნარების 

სააგენტოს მიერ მიზნობრივი პროგრამების დაფინანსების ქვეპროგრამის ფარგლებში დაფინანსებულ 

შემდეგ პროფესიული მომზადების პროგრამებზე: 

 მსუბუქი ავტომობილის სამუხრუჭე, დაკიდების სისტემისა და საჭით მართვის მექანიზმების 

სერვისი 

 ხე-ტყის დამზადება 

 სხვადასხვა სახის ხილისაგან წვენების წარმოება 

       აღნიშნულ პროგრამებზე დარეგისტრირდა 54 აპლიკანტი. ჩაირიცხა 36 მსმენელი. 

კურსდამთავრებულის სტატუსი მიენიჭა 36 მსმენელს. 

      ,,სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ფარგლებში 

ნოემბრის თვიდან დედოფლისწყაროს მუნიციპალიტეტი, სოფ. სამრეკლოს და ახმეტის 

მუნიციპალიტეტი, სოფ. ქვ. ალვანის ფილიალებში  მიმდინარეობს სწავლება შემდეგ პროფესიული 

მომზადების პროგრამებზე:  დედოფლისწყაროს მუნიციპალიტეტი-ხელით ელექტრორკალური 

შედუღება; ელექტრული მონტაჟი საშინაო და მცირე საწარმოო გარემოში; თმის შეჭრა, შეღებვა და 

ვარცხნილობების გაკეთება; ახმეტის მუნიციპალიტეტი -თმის შეჭრა, შეღებვა და ვარცხნილობების 

გაკეთება. აღნიშნულ პროგრამებზე ჩაირიცხა მსმენელი.  

 ჯამში 2023 წელს სხვადასხვა მომზადების პროგრამაზე დარეგისტრირდა 282 მსმენელი, ჩაირიცხა 

221 მსმენელი. კურსი დაამთავრა 219 მსმენელმა. სტატუსი შეუწყდა 2 მსმენელს. დასაქმების 

მაჩვენებელმა შეადგინა 67.25%. 

 

 

 

 

 

.  

 

 

 

 

 

 

  



II. 2022 წელს მიღებული შემოსავლები და ხარჯვითი ნაწილი 

 

 ნაშთი 2023 წლის  დასაწყისში კოლეჯის სახაზინო ანგარიშზე შეადგენდა 1859379.4  ლარს. 

მათ შორის ვაუჩერიდან 1523881.36 ლარი; საგანმანათლებლო და სამეცნიერო ინფრასტრუქტურის 

განვითარების სააგენტო - 315845 ლარი; საკუთარი სახსრებიდან 226.59 ლარი; მომზადების 

პროგრამებიდან 8146.3 ლარი; სასკოლო პროექტებიდან 100 ლარი; პროექტებიდან 

ექსტრაკულიკულური აქტივობები -11180.15 ლარი 

 მიღებულმა შემოსავალმა წლის განმავლობაში შეადგინა - 4254544.61   ლარი 

მათ შორის: 

 ვაუჩერიდან-2 193 608 ლარი 

 პროგრამული დაფინანსებიდან - 1 453 361.65 ლარი 

 საკუთარი სახსრებიდან - 63 903.72 ლარი 

 ,,სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ფარგლებში - 

47369.19 ლარი 

 მომზადების პროგრამები - 102797.7 ლარი 

 საორიენტაციო კურსებიდან  - 251 543 ლარი 

 გაეროს განვითარების პროგრამიდან-5676.3 ლარი 

 საგრანტო პროექტებიდან (ექსტრაკულიკულური აქტივობებისათვის:ინოვატორთა კლუბი; 

ახალგაზრდული სივრცე სტუდენტური სერვისების განვითარებისათვის)- 136 415.2 ლარი 

 

ხარჯვითი ნაწილი: 2023 წელს გაიხარჯა  - 4 092 705, 81 ლარი;    

მათ შორის: 

 ვაუჩერიდან- 2378803.82 ლარი   

 პროგრამული დაფინანსებიდან -1 453 361.65  ლარი 

 საკუთარი სახსრებიდან - 64130.31 ლარი 

 ,,სამუშაოს მაძიებელთა პროფესიული კვალიფიკაციის ამაღლების ქვეპროგრამის“ ფარგლებში -  

47 369.19 ლარი 

 მომზადების პროგრამები -101 936.46 ლარი 

 საორიენტაციო კურსები -134892 ლარი 

 გაეროს განვითარების პროგრამიდან- 5406 ლარი 

 საგრანტო პროექტებიდან (ექსტრაკულიკულური აქტივობებისათვის: - 112 192.79 ლარი 

 

ხარჯვითი კატეგორიების მიხედვით: 

 შრომითი ანაზღაურება -2 289 999.67 ლარი;  (ვაუჩერიდან-1108306.3 ლარი; პროგრამული 

დაფინანსება -986453. 08 ლარი; პროექტებიდან -195240.29 ლარი) 

 პრემიის სახით გაიცა -85056.50 ლარი; 

 საქონელი და მომსახურება - 2366665.24 ლარი;   

 არაფინანსური აქტივები - 541526.11 ლარი;   

 სხვა ხარჯები(სატრანსპორტო საშუალებების დაზღვევა და სტიპენდია) -6508.14 ლარი 

 ნაშთის სახით ანგარიშზე დარჩა  -1 815 831.79 ლარი 

 

 



შესყიდვების მიმართულებით 

         2023 წლის განმავლობაში პროგრამული ბიუჯეტიდან სახელმწიფო ბიუჯეტის დაფინანსების 

ფარგლებში გაფორმდა 140 ხელშეკრულება, ჯამური ღირებულებით - 141294,73 ლარი. მათ შორის: 

24508,20 ლარი ჯამური ღირებულებით კონსოლიდირებული ტენდერის, 4780 ლარი ელექტრონული 

ტენდერის და 112006.53 ლარის  გამარტივებული შესყიდვების საშუალებით.  ვაუჩერული 

დაფინანსებიდან საკუთარი სახსრების ფარგლებში გაფორმდა 307 ხელშეკრულება, ჯამური 

ღირებულებით 1227205,05 ლარი.  მათ შორის: ელექტრონული ტენდერის საშუალებით შესყიდულია 

680973  ლარი    ჯამური ღირებულების საქონელი და მომსახურება.  კონსოლიდირებული ტენდერის 

ფარგლებში გაფორმებულია 7  ხელშეკრულება ჯამური ღირებულებით - 36780 ლარი; 

გამარტივებული შესყიდვით 509452,05 ლარი. გრანტების მუხლში სხვადასხვა პროექტის 

ფარგლებში დაიდო  187798,88 ლარის ჯამური ღირებულების ხელშეკრულებები საქონელსა და 

მომსახურებაზე. სულ - 2023 წელს დაფინანსების სხვადახვა წყაროებით და შესყიდვის სხვადასხვა 

საშუალებებით კოლეჯისა და ფილიალების საჭიროებებისთვის, შესყიდულია  - 1 556 298, 66 ლარის 

საქონელი და მომსახურება. წლის განმავლობაში გამოცხადდა 34 ელექტრონული ტენდერი 

საიდანაც სამი არ შედგა, 1 შეწყდა და დანარჩენი დასრულდა წარმატებულად. 

მუდმივად შემოდის ახალი მოთხოვნები, რომელიც არ არის გათვალისწინებული წლიურ გეგმაში, 

ამიტომ ვახდენთ შესყიდვების სპეციალისტების ჩართულობით,  მოთხოვნების დაჯამებას, წლიურ 

მოთხოვნაზე მიმდინარე მოთხოვნების დამატებას, მათი ერთგვაროვნების დადგენით და შესაბამისი 

შესყიდვის მეთოდის განსაზღვრით.  სწორედ ახალი მოთხოვნების და ახალი საჭიროებების გამო,    

2023 წელს შესყიდვის გეგმაში განხორციელდა 43 ცვილება, რაც განპიროებებულია ახალი 

საჭიროებების დადგომით ან/და საბაზრო ფასის ცვლილებით, ასევე ახალი დაფინანსების მიღებით.  

2023 წელს შესყიდვების სისტემაში, გადაუდებელი აუცილებლობის მუხლით განხორციელდა 4 

ნებართვის მოთხოვნა და ოთხივე დაკმაყოფილდა დადებითად, ჯამური ღირებულებით 

გადაუდებელი აუცილებლობის საფუძვლით შეძენილია 52982 ლარის საქონელი და მომსახურება. 

დადგენილ ვადაში მოხდა 2024 წლის საჭიროებების წარმოდგენა სამსახურების ხელმძღვანელების 

და პედაგოგების მხრიდან და  ამ მოთხოვნების დამუშავება, რის საფუძველზეც მოხდა საჭიროებების 

განფასება და შედგენილი 2024 წლის  შესყიდვების გეგმა დამტკიცდა და წარდგენიალია 

შესყიდვების სისტემაში - ჯამური ღირებულებით - 1 273 167 ლარი.  

 

 

III. მიღწეული შედეგები 

 

 დამატებით ავტორზებულია 3 პროფესიულ საგანმანათლებლო პროგრამა და გაზრდილია კვოტა 

ვეტერინარიის პროფესიულ საგანმანათლებლო პროგრამაზე 

 გაიზარდა პროფესიული განათლების ხელმისაწვდომობა- კოლეჯს აქვს 17 მომზადების 

პროგრამის განხორციელების უფლება 

 ინტენსიურად ხორციელდება საგრანტო პროექტები 

 გაუმჯობესდა სტუდენტური სერვისები 

 მნიშვნელოვნად გაუმჯობესდა მატერიალურ-ტექნიკური ბაზა: შეძენილ იქნა აღჭურვილობა და 

აშენდა სახელოსნოები:  დურგლის, იატაკისა და ფილის სამუშაოების, თაბაშირმუყაოს და 

მეფუტკრის სახელოსნოები. გარკვეული მიზეზების გამო ვერ განხორციელდა  საერთო 



საცხოვრებლის რეაბილიტაცია, კულინარიის ხელოვნების C გარემოს და ხილისა და ბოსტნეულის 

გადამამუშავებელი საწარმოს მშენებლობა. 

 ინტენსიური მუშაობა მიმდინარეობს სწავლების ხარისხის ასამაღლებლად 

 იზრდება კოლეჯის პოპულარიზაცია 

 მიმდინარეობს სამეწარმეო საქმიანობისათვის მზადება 

 

 

IV. არსებული გამოწვევები და გადაჭრის გზები 

 არაგუნდურობა, არაჯანსაღი დამოკიდებულებები 

 სამუშაო რეჟიმის დარღვევები 

 კვალიფიციური კადრების ნაკლებობა 

 სასწავლო პროცესის დაბალი ეფექტურობა 

 მიტოვებლის მაჩვენებლის მაღალი პროცენტული მაჩვენებელი 

 სწავლების ხარისხი 

 მოთხოვნასა და მიწოდებას შორის დისბალანსი 

 პროფესიული განათლების ხელმისაწვდომობა  

 ინფორმირებულობა პროფესიული განათლების უპირატესობებზე 

 კერძო სექტორთან თანამშრომლობა 

 არაეფექტურობა ფინასნსური და მატერიალური მიმართულებით 

 ბუღალტრული აღრიცხვა  

  სამეწარმეო საქმიანობა 

 ახალი პროფესიული სტანდარტები 

 კურსდამთავრებულთა დასაქმებისა და კარიერული განვითარების ხელშეწყობა 

 ფილიალების განვითარება 

 ინფრასტრუქტურული განვითარება 

 კოლეჯის პიარი და ადამიანური რესურსების განვითარება 

 

 

V. სამომავლო მიზნები და ამოცანები 

 

 სსიპ კოლეჯი ,,აისი“ გახდეს პროფესიული განათლებისა და ინოვაციების ჰაბი 

      მუდმივი სწრაფვა სრულყოფილებისაკენ 

     სწორი და  ადექვატური  თვითშეფასება 

     მიღწევების გაუმჯობესება 

     გაერთიანება საერთო მიზნების გარშემო  

 სწავლების მაღალი ხარისხი; ხარისხის სისტემის განვითარება 

 ადამიანური კაპიტალის განვითარება 

 ინფრასტრუქტურული პროექტების განვითარება 

 პროფესიული განათლების ინტერნაციონალიზაცია 

 შიდა და გარე კონკურსებში ჩართულობა 

 სამეწარმეო საქმიანობის დაწყება 



ქალბატონებო და ბატონებო, მე მჯერა, რომ ერთ მშვენიერ დღეს კოლეჯი ,,აისი“ გადაიქცევა ოაზისად 

და ნამდვილ პროფესიული განათლების ჰაბად, რომელზედაც ყოველთვის დადებითი ემოციებით 

იმსჯელებენ. მე მე მჯერა, რომ ერთ მშვენიერ დღეს კოლეჯ აისის ყველა თანამშრომელი ერთ გუნდად 

იქნება შეკრული. მე მე მჯერა,  რომ ერთ მშვენიერ დღეს ჩვენ ერთად ყველა გამოწვევას შესაძლებლობად 

ვაქცევთ.  

                   კოლეჯი ,,აისი“  უკვე წლებია დაუღალავი შრომით და დიდი ენთუზიაზმით მიიწევს. ამიტომ ჩვენ 

ჩვენ არ უნდა დავუშვათ განვითარებისაკენ სწრაფვის სურვილის ჩირაღდნის ჩაქრობა, რაც უნდა ძლიერი 

ქარი ქროდეს ან ქარბუქი მძვინვარებდეს. ჩვენ უნდა შევქმნათ ჩვენი ბრწყინვალე ისტორია. ჩვენმა 

კოლეჯმა სტუდენტების  წარმატებული მომავლისათვის უნდა უზრუნველყოფს უსაფრთხო და 

წამახალისებელ გარემოს შექმნა, განათლების სრული ხელმისაწვდომობა, ერთნაირი წარმატებული 

მოლოდინი ყველა დაინტერესებული მხარისათვის, სწავლა-სწავლების მაღალ სტანდარტები, 

მასწავლებელთა უწყვეტი პროფესიული განვითარება. კოლეჯი ,,აისი“ დღეს გაცილებით უფრო 

მიმზიდველია დაინტერესებული მხარეებისათვის ვიდრე ეს იყო რამოდენიმე წლის უკან. აუცილებელია, 

წარსულს ჩაბარდეს დრო, როდესაც პროფესიული განათლება პრესტიჟულად არ ითვლებოდა და 

ახალგაზრდების უმრავლესობისთვის უმაღლესი განათლება იყო ერთადერთი ალტერნატივა!  

მეგობრებო როგორც თავში ავღნიშნე, წინ კიდევ ბევრი გამოწვევა და საინტერესო სიახლეები 

გველის. შემდგომი წინსვლა და წარმატება ბევრადაა დამოკიდებული ჩვენი გუნდის  თვითოეულ 

წევრზე. გუნდის თვითოელმა წევრმა თავისი როლი უნდა შეასრულოს კოლეჯის წარმატებასა და 

წინსვლაში. ძალა ერთობაშია და მე მჯერა, რომ ერთად კორდინირებული მუშაობით მივაღწევთ  

სასურველ შედეგეს. 

 


